
Ramon Labaien  Antonio Maria Labaienen semea

«Nire aita eta Ziaurriz omenduta
pizkundeko kideak omentzen dituzte» 
Ramon Labaienen aita, Antonio Maria Labaien, eta 
bere osaba handia, Doroteo Ziaurriz, omenduko ditu 
Tolosako Udalak herriko San Joan jaien barruan 

Labaienen ustez «euskal pizkundea, nolabait,
Tolosan sortu zen», eta etorkizunean ere «Euskal 
Herriak behar duen mugimendua da» q2

DKultur lantegietan ikasitakoa,plazara. Ikasturtea bukatzear den honetan, azken hilabetee-
tan ikasitakoa jendaurrean erakusteko garaia heldu zaie ikasle askori. Horietako batzuk dira Ibarrako kultur lantegietan
aritutakoak; lantegietan egindako eskulanekin erakusketa osatu dute eta Kultur Etxean egongo da ikusgai uztailaren
8a bitarte, 09:30etik 14:00ak arte. Otordu txiki batekin, eta jai giroan, inauguratu dute erakusketa. q6

Nieve leitzarra
Euskaltelen
geratuko da
2013. urterarteq6

Segalarien
Azkartasuneko
Gipuzkoako
Txapelketa,
Zizkurkilen
Igandean 18:00etan 
6 emakume eta 12 gizon
ariko dira lehian Adunibar
baserriko zelaietan   q4

Bihar 
hasiko dira
Abaltzisketako
San Joan jaiak  
21:30etik aurrera San Joan
suaren inguruan San Joan
dantza eta sokadantza
eskainiko dituzte herriko
gaztetxoek; uztailaren 3an
amaituko dira festak  q5



Itzea Urkizu Tolosa

San Joan egunean, Tolosako Uda-
lak Doroteo Ziaurriz eta Antonio
Maria labaien omenduko ditu.
Ramon Labaien pizkunde ga-
raiaz aritu da HITZArekin. 
San Joan egunean zure aita,Antonio
Maria Labaieni,eta Doroteo Ziaurrizi
omenaldia egingo diete. Zer egingo
duzu egunean zehar?
Egia esan ez dakit oso ondo zer
egin behar dudan. Salbaren bat
nik botako dudala uste dut, eta
egunean zehar ekitaldietan izan-
go naiz, gainerako senideekin ba-
tera. Familiarentzat ohore handi
bat da, eta uste dut Tolosarentzat
ere hala dela. Nire aita eta Doro-
teo Ziaurriz, nire osaba handia
zena, omentzen dituztenean, piz-
kundeko kideak omentzen dituz-
te. Pizkundea, nolabait, Tolosan
sortu zen, duela urte askotako
kontua da, baina gaur egun ere bi-
zirik jarraitzen kontua da. Nik
uste dut, etorkizunean ere Euskal
Herriak beharko duen mugimen-
dua dela, herri txikiok beti pizten
aritu behar dugulako. 
Zer zuen Tolosak eta Tolosaldeak,
euskal pizkundea bezalako mugi-
mendu bateko partaide asko eta
asko bertako gizon-emakumeak iza-
teko? Kulturaren gune al zen?
Ez dakit, mirari baten antzekoa
da. Tolosa beti izan da kulturaren
erdiguneetako bat, ez dakit zerga-
tik, baina beti izan du berezitasun
hori. Kontua da, objektiboki begi-
ratuta, pizkundeko gehiengoa to-
losarra zela, eta mugimenduko
sustatzaile nagusiak tolosarrak
zirela. Nolabait, pizkundearen
mugimendu kulturala, pizkunde-

aren mugimendu politikoa, ikas-
tolak, eta hori guztia, Tolosan sor-
tu ziren, eta garrantzia handiko
mugimendua izan zen. Gerrare-
kin, noski, Francok zanpatu
zuen, baina berpiztu zen, eta lane-
an ari den gaur egungo gazteria
da horren lekuko. .
Aitzolen heriotzaren 75. urteurrena
dela eta, hainbat ekitaldi antolatu
dituzte urtean zehar.Zer iruditu zaiz-
kizu?
Niri oso ondo iruditzen zait ekital-
diak egitea, pizkundearen eta
euskaltzaleen mugimenduaren
bultzatzaile, eta esango nuke, sor-
tzaile nagusia ere Aitzol izan zela.
Sinbolo bat da, eta ikusi da Eus-
kal Herriaren alde lan egitea
arriskutsua dela, Aitzolek han
bukatu baitzuen bere bizitza, Her-
naniko hilerriko horman. Baina
bere memoria hor dago, eta nik
uste dut bere gogoa ere hor dagoe-
la. 
Zer suposatu du zure bizitzan Anto-
nio Maria Labaienen semea izateak?
Txiki-txikitatik abertzale mugi-
menduan sartuta egotea, besteak
beste. Jada zaharra naiz, baina
oraindik oroitzen naiz nire aita al-
kate zela, mugaren beste aldera
alde egin genuela. Hamabost egu-
nerako joan zen aita, eta hamar
urtez egon zen iparraldean erre-
fuxiatuta. Batez ere, giro bat su-
posatzen du nire aitaren semea
izateak; jendarte bat ere bai. Do-
nibane Lohitzunen bizi ginenean,
abertzale asko zeuden han, eta
beti jende berezia etortzen zen
etxera. Ni giro horretan hazita-
koa naiz. 
Pizkundeko partaideak ere gertutik
ezagutu zenituen,beraz.

Bai, bai, asko ezagutu nituen, bes-
teak beste Aitzol, eta egunotan ai-
patu ez den beste bat ere bai: 
Antonio Garmendia. Hau ere to-
losarra zen, arkitektoa, eta piz-
kundearen lehenengo buruetako
bat izan zen, mugimenduko lehe-
nengo argazkietan erdi-erdian
agertzen baita. 
Zein balore jaso zenituen etxean,
haurtzaro eta gaztaroan?
Egia esango dizut: Alderdi balore
gutxi eta nazioaren zentzu haun-
dia. Guk txikitatik sinetsi izan
dugu Euskal Herria nazio bat
dela, euskal estatu batean sinetsi
izan dugu alderdietan baino
gehiago. Guk, txikiak ginenean,
gure gudariak ikusi genituen,
eusko gudarostea, Baionan. Gu-
retzat euskal estatua txiki-txiki-
tatik errealitate bat zen, eta Jose
Antonio Agirre lehendakaria es-
tatu buru bat zen, ez autonomia
eta horrelako gauzetako burua.
Txikitatik sinetsi izan dugu ho-
rretan, eta zaharrak gara aldatze-
ko ere; ondoren etorri diren belau-
naldien gogo eta sinesmen horiek
transmititu izanaren itxaropena
dugu. 
Zure aitak eta Doroteo Ziaurrizek ha-
rreman estua omen zuten. Nolakoa
zen harreman hau?
Familiakoak ziren. Nire ama
umezurtz geratu zen 17 urte zi-
tuela, eta Doroteoren etxean bizi-
tzen jarri zen. Doroteo nire ama-
ren izeba batekin ezkondua bai-
tzegoen. Gerora, nire aitarekin
etxe hartara ezkondu zen, eta
noski, familiarteko harremana
zuten. Ni neu Doroteo Ziaurrizen
besoetakoa naiz, eta amaren alde-
ko aitona izan da niretzat. 
Bai zure aita, bai Doroteo Ziaurriz,
urte zailetan izan ziren alkate. Ziau-
rriz II. Errepublikako lehen alkatea
izan zen Tolosan, eta zure aita, be-
rriz, 36ko Gerra piztu zenean zen al-
katea. Nola bizi izan zituzten une
haiek?
Errepublika sortu zenean, era be-
rean ilusio batzuk sortu ziren: Es-
tatutua lortuko zela, Lizarrako al-
kateen mugimendua, ... Itxaro-
pen handia sortu zen. Gero
Francoren matxinada sortu zene-
an, beste kontu bat izan zen. Ho-
rrelako jendearen bizitzan izuga-
rrizko aldaketak gertatu ziren.
Doroteo Ziaurriz, esaterako, me-

dikua zen, baina 1936an, Euskadi
Buru Batzarreko lehendakaria
zen; berak antolatu zituen lehe-
nengo eusko gudarosteko batai-
loiak. Benetako aldaketa jasan
zuen, Tolosako medikua izatetik
gerra antolatzera pasatu baitzen.
Gure aita ere tropekin joan zen,
Mutrikutik alde egin zuen, ahal
bezala, iparraldera, eta aipatu be-
zala, hamar urtez bizi izan zen
han. Beti lanean aritu izan ziren,
beti abertzaletasunaren izaera
babesten; eta nolabait, egia esan
behar baldin bada, abertzaleta-
sun hau eta Euskal Herriaren
zentzua iparraldean sendotzen
aritu ziren. Garai hartan iparral-
dea oso hila zegoen, eta gaur egun
iparraldea zerbait baldin bada,
hegoaldeko jendeari zor zaio. Oso
ahaztua dagoen beste bat Don
Bernardo da, Leaburuko apaiza.
Sarara iritsi, eta egin zuen lehe-
nengo gauza saratarrek osatuta-
ko euskal abesbatza bat sortzea
izan zen. Hura mirari moduko bat
izan zen Saran, ordurako zeharo
frantsestua baitzegoen. Beraz,
hemengoek iparraldean ere lane-
an jarraitu zuten. Egia esan, gu ez
ginen ondo hartuak izan iparral-
dean, han gehienak xuriak baitzi-
ren, oso eskuindarrak. Haientzat
gorriak ginen, eta zenbait apaiza-
ri meza emateko eskubidea ukatu
zieten. Pixkanaka konturatu zi-
ren nolako jendea ginen, eta gau-
zak aldatu ziren. Gaur egun jada,
Euskal Herriaren zentzua sendo-
tu dela uste dut. 
Euskal Pizkundearen garaitik hona
aurrerapausoak eman dira euskal
munduan. Normalizazio bide horre-
tan zein eginbehar dago zure ustez?

Asko dago egiteko. Guk arazo bat
dugu, estaturik ez duen herri txi-
ki bat garela; ez dugu, beraz, esta-
tuak ematen duen babes hori. Bi
estatu etsaien eskutan gaude, eta
beti desagertzeko arriskuan.
Gaur egun, hala ere, sekula baino
sendoago gaudela uste dut, eta
horrela jarraitu behar dela. Bene-
tan poza ematen du ikusteak, be-
launaldi gazteak nola saiatzen ari
diren indarrak hartzen, eta abar.
Tolosan bertan, gaur egun euska-
ra txoko guztietan entzuten da,
baina anekdota bat badut. Ixaka
Lopez mendizabalek, pizkundeko
partaidea zen gizon oso ikasiak,
eguneroko moduko bat zuen.
1903an, bere liburuxkan bere la-
gunekin paseo bat eman zuela ai-
patzen du, eta Agintari kaletik
Arrameleko San Joan txikira
joan eta buelta egin zutela dio,
Rondilla kaletik. Bera harritu
egin zen, bizpahiru mutil kozkor
euskaraz egiten entzun zituelako.
Pentsa nola zegoen Tolosa XX.
mendearen hasieran!
Gaur egun gazteek lanean jarraitze-
ko kontzientziarik badutela uste al
duzu?
Nik baietz uste dut. Lan egiten
dutenak beti gutxiengoa izaten
dira, eta hori horrela da gaur, atzo
eta bihar. Euskaltzaletasunaren
alde lanean ari direnak gutxien-
goa dira, eta meritu handia dute.
Gutxiengo honek, ordea, itzal
handia du gaur egun, eta jendeak
lan hori errespetatu egiten du,
mende hasieran ez bezala. Itzal
handia duen gutxiengoa dira, eta
horrela jarraitu behar dute, zo-
riontzeko moduko lana egiten
baitute.

Ramon Labaien qAntonio Maria Labaienen semea

Bere aita eta osaba handia Tolosako alkate izan ziren, eta euskal
pizkundeko eragile ere bai. Etzi jasoko dute Tolosako Udalaren
omenaldia, sanjoanetako egitarauaren barruan.

«Txiki-txikitatik sinetsi
izan dugu Euskal Herria
nazio bat dela»

HITZA

Tolosa › 

Asier Imaz Tolosa

San Joan eguna ospatuko dute
Santa Maria parrokian hilaren
24ean, ostiralean. Lehenik, Meza
Nagusia egingo dute 10:00etan,
koruak eta orkestrak lagundurik.
Ondoren, prozesioa egingo dute
San Joanen irudiarekin, Alde Za-
harreko kaleetan barrena. 

Igandean, berriz, eliza katoliko-
ak Korputs Eguna ospatuko du
Santa Maria parrokian. Corpus
Christi jaia Meza Nagusiarekin
hasiko da 12:00etan, kaperaren la-
guntzarekin. Ondoren, prozesioa
egingo dute euren Jaunarekin.
Ibilbide aldaketaren berri eman
nahi izan dute elizatik, «400 urte-
ko tradizioa» aldatu egingo dela
gaineratuz. Oria ibaian estropa-
dak egongo direnez, eta bertako
bozgoragailuen ondorioz, ibilbi-
dea aldatu egingo baita aurtengo-
an. Andre Maria plazatik Letxuga
kalera joango dira, ondoren, Ko-
rreo kalea, Berdura plaza, Gorriti
plaza eta Kale Nagusia zeharka-
tuko dituzte, hasierako puntuan
amaitzeko. Herritarrei bertan
parte hartzeko eskatu diete.

Meza nagusia
eta prozesioa
egingo dituzte
ostiralean eta
igandean

San Joan jaien barruan
kokatzen diren bi
ekitaldietan parte
hartzeko deia egin du
eliza katolikoak

‹ Tolosaldea

LANA
] Ile apaintzailea. Tolosako 
ile apaindegi batek, esperien-
tziadun pertsona bat behar du 
lanaldi osorako. Interesa 
dutenek, dei dezatela 625 70
50 59 telefono zenbakira. 
]Zerbitzaria. Amezketako 
taberna batean, asteburuetan
lan egiteko zerbitzaria behar
dute. Interesatuek deitu 
605 72 77 30 telefono 
zenbakira.
]Zerbitzaria eta sukaldaria.
Tolosako ostalaritza zentro ba-
tean, zerbitzari bat eta sukalda-
ri bat behar dituzte udaran lan
egiteko. Ezinbestekoa da espe-

rientzia izatea. Lanaldi osoa,
goizez eta arratsaldez. Intere-
satuek bidali curriculuma
info@cmujika.net helbide elek-
tronikora. Orain arte helbide
elektronikoa gaizki jarri dugu;
beraz, garrantzitsua da curricu-
lumak helbide berrira bidaltzea.

ALOKAIRUAN
]Apartamentua. Peñiscolan,
zazpi pertsonentzat egokituta-
ko apartamentua alokatzen da.
Hondartza aurrean. Balkoia,
igogailua, aire egokitua eta bi
igerileku ditu. Interesatuek 
deitu 617 42 89 52 telefonora.
]Etxebizitza. Uztailan, abuz-

tuan eta irailean etxebizitza
alokatzen da Jaka eta Peñisco-
lan. Interesatuek deitu 
635 73 7043 telefonora.
]Etxebizitza. Peñiscolan, itsa-
sertzean dagoen etxebizitza
alokagai, udarako. Urbanizazio-
an, kirola eta aisirako ekipa-
mentuak daude. Interesatuek,
deitu 690 06 76 45 zenbakira.

SALGAI
]Quad motorra. 2004 urteko
Suzuki LTZ-400 Quad-a salgai.
IAT-a pasata, gehigarri askore-
kin eta oso egoera onean. Inte-
resatuek deitu 600 75 25 37 te-
lefono zenbakira.

Iragarki laburrak

g Gutuna

Sanjoanak,aniztasunaren
adierazle bilaka daitezen

Badatoz sanjoanak, gure herria-
ren sustraietan sakon errotzen
diren jaiak. Aspalditik izaera erli-
jioso nabarmena duten arren,
jatorri paganoa duten jaiak dira
oinarri oinarrian, udako solsti-
zioaren etorrera ospatzeko
jaiak, jatorri horren aztarna ugari
indartsu mantendu dituzten
jaiak. Sua, eguzkia, ur berria...

Bilduren hautetsiok, Tolosako
Udal Batzarkide aukeratu be-
rriok, jaietako ekitaldi zibil eta
erlijioso guztietan parte hartuko
dugu, gure herriaren usadio eta
kulturaren errespetuz. Hala ere,
ezin aipatu gabe utzi gure arte-
an dauden sentimendu eta si-

neskera ezberdinak, pertsona-
lak eta errespetagarriak guztiak,
egungo jendarte anitzaren adie-
razle.

Horregatik, beharrezko ikus-
ten dugu, gure herriko eragile
guztien artean, erakunde publi-
koen laikotasunaren eta botere
zibil eta erlijiosoaren arteko be-
reizketaren inguruko hausnar-
keta eta eztabaida lasaia abian
jartzea, aurten, denbora arazo-
ak tarteko, ezinezko izango
dena. Horixe da datozen urtee-
tarako gure konpromisoa: Fes-
taren izaera bera XXI. mendeko
ikuspegiarekin berrinterpreta-
tzea.

Gure asmoa San Joan jaiak
sustatzea eta indartzea da,
egungo gizartearen aniztasu-

naren adierazle bilakatzea,
zenbait adierazpen erlijiosota-
tik urrun sentitzen diren herrita-
rrak ere jaierako berreskura-
tzea. Guztiekiko errespetuz,
sentimendu eta identitate per-
tsonal guztiak babestu asmoz,
datozen urteetan egitarau zibi-
la eta erlijiosoaren arteko ha-
rremanak berraztertzea propo-
satu nahi dugu. Eta herriak era-
baki dezan bideak ere jarriko
ditugu.

Gure aldetik, festaz gozatzera
gonbidatu nahi ditugu tolosar
guztiak, nor bere erara, bestee-
kiko begirunez, eta gure herritik
urrun daudenak zein dauzkate-
nak gogoan, luze gabe gure ar-
tean izango ditugulakoan.
pTolosako Bilduren hautetsiak.

Bilduren batzarra gaur,
20:00etan kultur etxean 

ZIZURKIL ›Bilduk batzarra egin-
go du gaur Zizurkilgo Iriarte kul-
tur etxean. 20:00etan hasiko
den bileran hauteskundeen
balorazioa egingo dute, eta
ondoren udal funtzionamen-
dua aztertuko dute. Zizurkilgo
Bilduk herritar guztiak 
gonbidatu ditu batzarrera,
iritziak eta ekarpenak «elkar-
trukatzeko».

Jaietako kamisetak 
salgai Kultur Etxean

ALEGIA ›Karmenak iristeko
hilabete baino gutxiago geldi-
tzen den honetan, Alegian
jaietako kamisetak salgai jarri
dituzte. Kultur Etxean eskatu
behar dira eta 6 euroko kostua
dute. Herritarrak kamisetak
erostera eta jaietan janztera
gonbidatu dituzte, berriak 
direla gogoratuz.

Lobo Electricoren
kontzertuak 

TOLOSA ›Lobo Electrico talde-
ak bihar kontzertua eskainiko
du plaza Berrian, San Joan Jaien
barruan. Larunbatean 
berriz, Bilboko 7 Katu Gaztetxe-
an ariko dira.
Bi kontzertuak 21:00etan 
hasten dira.

Herri afarirako txartelak
salgai udaletxean

LEABURU ›Uztailaren 2an herri
afaria egingo dute Leaburuko
jaietan. Bertara joateko txarte-
lak salgai aurkitzen dira udale-
txean. Txartelak erosteko azken
eguna ekainaren 28a da. 13
urtetik gorakoek 20 euro
ordaindu beharko dituzte eta
hortik beherakoek bost. Menua
ondorengoa izango da: Zainzu-
riak, xolomoa, urdaiazpikoa,
entsalada, saiheskia, gazta, ira-
sagarra, kafea eta kopa. Herritar
guztiak jaietako ekitaldi hone-
tara gonbidatu dituzte festa
batzordeko kideek.

DLaburrak

Jaietako kamisetaren irudia. HITZA

A. Imaz Tolosa

Santa Maria Kapera Musika 
taldeak zuzendari eta organo-jo-
tzaile berria ditu. Herenegun aur-
keztu zituzten Luis Orduña eta
Loreto Fernandez. Aurkezpen
ekitaldian, kaperako kide berrie-
kin batera, Jexusmari Arrieta,
Santa Maria Parrokiaren erreto-
rea, eta Joxemari Villanueva, Mu-
sika Kaperaren presidentea, egon
ziren. 

Santa Maria Kapera 300 urteko
historia duen erakundea da. Urte
hauetan zehar, musikari handiek
hartu dute parte bertan; Felipe
Gorriti, Eduardo Mocoroa, Javier

Bello Portu eta Salustiano Balza,
besteak beste. Gaur egun, Kapera
osagarri hauez osaturik dago: Or-
gano-jotzailea, 70 abeslari eta or-
kestrako 20 kide. Ikasturtean ze-
har, Santa Marian egiten diren be-
deratzi ospakizunetan hartzen
dute parte.

Honez gain, azken urteetan
hainbat irtera dute: Tafalla, Doni-

bane Lohitzune, Bergara, Azkoi-
tia eta Getariara, adibidez.

Urte hauetan Pepe Arzellus eta
Ander Letamendia izan dira orga-
nista eta zuzendaria. Baina urte
honen hasieran, bi postu hauek
berritu egin ziren. Gauzak horre-
la, Luis Orduña da kaperaren zu-
zendari berria, eta Loreto Fernan-
dez organo-jotzaile berria. 

Santa Maria Kaperak zuzendari
eta organo-jotzaile berria ditu
Luis Orduñak eta
Loreto Fernandezek
hartu dute Ander
Letamendiaren eta Pepe
Arzellusen lekua

Asier Imaz Tolosa

Iñaki Letamendiak zuzenduko
du hilaren 26ko Txistularien
Alardea, Berdura plazan 20:00eta-
tik aurrera. Emanaldi oparoa
izango da, bertan egongo baitira
besteak beste, Alegiako Txintxa-
rri Abesbatza, Euskal Herriko
Txistularien Elkartekoak eta To-
losako Udal Musika Eskolako
boskotea. Txistulari bakarlari be-
zala, Garikoitz Mendizabal eta
Ion Garmendia izango dira.

Txistularien
Alardea
entzuteko
aukera egongo
da igandean  

Emanaldia Berdura
plazan izango da,
20:00etatik aurrera:
Iñaki Letamendiak
zuzenduko du alardea 

Luis Orduña eta Loreto Fernandezen aurkezpen ekitaldia. ITZEA URKIZU



Eneritz Maiz Zizurkil

Zizurkilgo Ziotza Kirol Elkartea-
ren eta Euskadiko Herri Kirol Fe-
derazioaren eskutik, Segalarien
Azkartasuneko Gipuzkoako Txa-
pelketa jokatuko da Zizurkilen. 18
segalari ariko dira txapelketan;
sei emakumezko eta hamabi gizo-
nezko. 

Igandean, 18:00etan hasiko da
lehiaketa Adunibar baserriko ze-
laietan. Azken urteetan bezala,
Zizurkil izango da txapelketa ho-
rren lekuko.

Azkartasuneko sega modalita-
tea, orain urte batzuk arte, ezeza-
guna zen gure artean. Aldiz, Sui-
tza eta Alemania inguruan ohiko-
ena den modalitate da hau.
Pixkanaka gure segalarien arte-
an ere zabaltzen ari da. Horren le-
kuko, Zizurkilen izango den sega-
lari kopurua, emakumezkoak eta
gizonezkoak elkarrekin ariko bai-
tira. Zelai eremuz zati txiki bat,
ahalik eta azkarren eta txukunen
moztean datza lehiak.  

Aurten, Adunibar baserriko ze-
laietan egingo da txapelketa, ale-
gia, Zizurkil behetik gorako bide-

an, Errekalde baserriaren pare-
an. 18:00etan hasiko da, eta herri
kirol zaleentzat paregabeko zita
izango da. Ziotza Kirol Elkarteak
herritar guztiak gonbidatzen ditu
txapelketaz gozatzera. 

6 emakume eta 12 gizon
Emakumezkoetan sei segalari
hauek ariko dira nor baino nor
txapela lortu nahian: Igaro Balda
hernialdearra, Alatzne Etxabu-
rua zizurkildarra, Arrate Garin
legorretarra, Ainhoa Galarraga
ibartarra, Yurre Olano gaztelua-
rra, eta Ainara Otamendi ibarta-
rra. 

Emakumeek egin beharreko
lana, 35 metro karratuko bi sail
ebakitzea izango da, azkartasu-

nean. Txukuntasuna ere kon-
tuan hartzen da. Gizonezkoen ka-
suan berriz, hamabi segalarik
parte hartuko dute: Mikel Alkor-
ta asteasuarra, Joseba Agirreza-
bala anoetarra, Peio Argaia zizur-
kildarra, Arkaitz Arteaga balia-
rraindarra, Garikoitz Etxeberria
amasarra, Jokin Etxeberria ama-
sarra, Joxe Gabirondo gaztelua-
rra, Joakin Garmendia bidania-
goiaztarra, Jokin Garmendia ba-
liarraindarra, Iñaki Lizaso
asteasuarra, Juan Jose Lizaso as-
teasuarra, eta Iban Pardo zestoa-
rra.

100 metro karratuko bi sail eba-
ki beharko dituzte, azkartasune-
an eta txukuntasuna kontuan
hartuz.

Segalarien Azkartasuneko
Gipuzkoako Txapelketa
jokatuko da igandean
Adunibar baserriko
zelaietan jokatuko da
txapelketa; 18 segalari
ariko dira segan
18:00etatik aurrera 

Iaz emakumezkoetan Arrate Garinek jantzi zuen txapela. HITZA

7 urtetik 19 urte bitartekoek izango dute futbolean jokatzeko aukera. HITZA

E. Maiz 

Danena Kirol Elkartea eta Ama-
roz Kirol Elkartea proiektu berri
bat bultzatzen ari dira, eskualde-
ko neska-mutilek futbolean joka-
tzeko aukera izan dezaten. Gipuz-
koako beste eskualdeetakoen au-
kera berdinak izatea nahi dute.
Horretarako eskolaren egitura
bat eratuko dute, eta bertan erre-
gional maila bitarteko talde guz-
tiak sortzea dute helburu.  

Danena eta Amaroz Kirol El-
karteen ustez, Tolosaldeko nes-
ka-mutilek, Gipuzkoako beste es-

kualdeetakoekin alderatuz, auke-
ra gutxiago dituzte.

Biztanleriaren arabera aldera-
tuz gero, Tolosaldean, mutilen ka-
suan 2.275 biztanleko talde bat
dago, eta Gipuzkoa mailan, 1.500-
1.700 biztanleko talde bat dute.
Nesken kasuan berriz, Tolosalde-
an, 22.747 biztanleko talde baka-
rra dago, eta gainerako eskualde-
ek, 7.000 biztanleko talde bat dute-
la azpimarratzen dutelarik. 

Ekainean zehar hurrengo den-
boraldian futbolean jokatu nahi
duten neska-mutilek izena ema-
teko aukera edukiko dute. Futbo-
lean jokatzeko aukera 7 urtetik 19
urte bitartekoek izango dute, eta
eskolaren egiturari jarraipena
ematen saiatuko dira. 

Taldean izena eman edo infor-
mazio gehiago nahi duenak, 649
68 59 52 edo 609 46 27 95 telefono
zenbakietara deitu dezake.

Danena eta Amaroz
futboleko proiektua
garatu nahian
Aiztondo bailarako, eta
orokorrean
Tolosaldeko, gazteei
futbolean jokatzeko
aukera eskaini nahi zaie

Tolosaldea ›

Imanol Garcia  Abaltzisketa

Bihar gaueko San Joan suak
emango dio hasiera herriko jaiei.
Azken urteko gauza txarrak su-
tan erre ondoren, asto lasterketa
egingo dute. Ez da festetan egingo
duten lehiaketa bakarra. Etzi,
San Joan eguna, toka lehiaketa

izango da, eta larunbatean plater
tiroketa eta mus txapelketa izan-
go dira. Igandean, zaldi lasterke-
taz gozatzeko aukera egongo da.

Horrez gain, erromeriak bere
lekua izango du festetan. Kupela,
Itzel taldea, Laket eta Elustondo
anai-arrebak ariko dira giroa alai-
tzen.

Aizkora desafioa
Egitarauan ez bada azaltzen ere,
bada ekitaldi bat festak aprobe-
txatuz herrian egingo dena: Iñaki
Aierbe igeltseroa eta Iñaki Mon-
toia harakinaren arteko aizkora
apustua. Biak lagunak dira eta

San Joan suak piztuko 
ditu herriko festak
San Joan jaiei bihar
ekingo diete eta
igandera arte luzatuko
dira; hainbat lehiaketa
egingo dira festetan

Aurten, iaz bezala, San Joan jaietan herriko haurrek emanaldia egingo dute plazan. I. TERRADILLOS

EKAINAK 23, BIHAR

p21:30.San Joan sua. Jarraian,
San Joan dantza eta sokadan-
tza herriko gaztetxoek dantza-
turik.
p22:30.Asto lasterketa. Ondo-
ren, dantzaldia Kupela taldea-
rekin.

EKAINAK 24, ETZI

p11:00.Meza nagusia. Jarraian,
herriko gazteen trikitixa ema-
naldia. Bitartean, jubilatuentzat
hamaiketakoa.
p13:00.VII. Toka Txapelketa
herriko plazan.
p17:00.Pilota partidak. Kade-
teetan, Altuna-Ugalde; eta gaz-
teetan, Aizpuru-Gallurralde.
p20:30.Barrikotea herriko pla-
zan, afaria norberak eramanda.
p23:00.Erromeria Itzel taldea-
rekin.

EKAINAK 25, LARUNBATA

p10:30. IX. Plater Tiroketa
Lehiaketa Larraitzen herrita-
rrentzat.
p10:00.Larraitzko Mariren
Zuhaiztia abentura parkean
ibiltzeko aukera herriko hau-
rrentzat eta ondoren hamaike-
takoa.
p15:30. IX. Mus Txapelketa La-
rrunarri elkartean.

p21:00. Sagardo dastatzea he-
rriko plazan, ondorengo sagar-
dotegiekin: Larrarte, Isastegi,
Rufino, Etxeberria, Zalbide, Be-
giristain, Sarasola, Aburuza eta
Zabala. Afaria norbere kontura
izango da. Ondoren, bertso-
saioa Beñat Iguaran eta Mikel
Artolarekin eta dantzaldia La-
ket taldearekin. Atsedenaldian,
txerri-harrapaketa pilotale-
kuan.

EKAINAK 26, IGANDEA

p12:00. Triki poteoa.
p18:00. Zaldi lasterketa Amez-
ketatik Abaltzisketara. Ondo-
ren, Idoia Etxeberria harrijaso-
tzaile gaztearen erakustaldia
eta Joseba Otaegi eta Unai Ota-
ño aizkolarien saioa. Jarraian,
Elustondo trikitilarien emanal-
dia.
p22:30. Dantzaldia Elustondo
anai-arrebekin. Saioaren atse-
denaldian, herriko eskolaren al-
deko txekorraren zozketa egin-
go dute.

UZTAILAK 3, IGANDEA

p12:30.Meza nagusia. Horren
ondoren, hamaiketakoa eta tri-
kitilarien saioa izango dira. Arra-
tsaldean berriro trikitia entzute-
ko aukera izango da iluntzera
arte.

GEgitaraua

beraien arteko eztabaida bat
apustu baten bitartez erabaki-
tzea adostu zuten. Igandean izan-
go da desafioa, plazan, 12:30ean.
Kanaerdikoa zeinek aurrena
moztu da apustua. Baina Montoia
bi eskurekin ariko da eta Aierbe,
aurretik aizkoran aritutakoa,
esku bakarrarekin jardungo da. 



M. Ugartemendia Ibarra

Pasa den astelehenean, Kultur
Etxean kultur lantegietako arte-
lanen erakusketaren inaugura-
zio ekitaldia burutu zen. Bertan

kultur lantegietako kideek ikas-
turte honetan egindako lanak
aurkeztu zituzten, eta hemendik
aurrera ere erakusgai egongo
dira Kultur Etxean, uztailaren
8ra arte, 09:30etik 14:00ak bitarte.

Eugenio Lopetegi eta Iñaki Mu-
jika zinegotziak ere bertan izan zi-
ren udaleko ordezkari bezala. Hu-
rrengo urtean ere «lantegiek ja-
rraipena» izango dutela, eta
«hauek hobetzeko edozein irado-
kizun» jasotzeko prest daudela
esan zuten udal ordezkariek.

Inaugurazio ekitaldian jende
asko bildu zen, eta bertaratu zire-
nak harrituta gelditu ziren ikus
zitezkeen artelanak ikusita. Koa-
droak, egurrean egindako lanak,
jostunen lanak edo beirarekin
egindakoak, ikus zitezkeen, bes-
teak beste. Honenbestez, lan bi-
kainak ikus daitezke erakuske-
tan.

Ekitaldiaren amaieran, berta-
ratu zirenek artelanak ikusten zi-
tuzten bitartean otordutxo bat
egiteko aukera ere izan zuten.

Artisten erakusleihoa
Kultur lantegietako
artelanen erakusketa
zabalik egongo da
Kultur Etxean,
uztailaren 8ra arte

Erakusketan eskulanekin lotutako hainbat motako artelanak daude ikusgai. M. UGARTEMENDIA

M. U. Leitza

Euskaltel Euskadiko txirrindula-
ria den Mikel Nieve leitzarrak,
2013. urtera luzatu du talde biz-
kaitarrarekin zuen hitzarmena. 

Nievek hiru urtetan bi etapa

garrantzitsu irabaztea lortu du;
bata, pasa den urteko Espainiako
itzuliko etapa, eta bestea, aurten-
go Giroko etaparik menditsuena. 

Emaitza hauek ikusita Nievek,
Movistar taldearen eskaintza ten-
tagarri bat jaso du, baina leitza-
rrak Euskaltelen geratzea eraba-
ki du. Honela, 2012. urtera arte
zuen hitzarmena berrikusi ondo-
ren, urte betez luzatzea erabaki
du.

Nieve, Espainiako itzulian pen-
tsatzen ari da, atseden hartzen
duen bitartean.

Nieve Euskaltelen
2013. urtera arte
Leitzarrak Movistar
taldearen eskaintza bat
jaso duen arren,
Euskaltelekin duen
hitzarmena luzatu du

Tolosaldea eta Leitzaldea › 

M. U.

Hilaren 24an hasiko da 2011ko III.
Mailako Euskadiko Aizkora Txa-
pelketa, eta bertan izango dira
gure eskualdeetako bost aizkola-
ri. 

Guztira 35 aizkolari ariko dira
txapelketan, hiru multzotan ba-
natuta. 

Multzo bakoitzak bere kanpo-
raketa jokatuko du, eta saio ba-
koitzeko lehen bi sailkatuek, guz-
tira sei aizkolarik, lortuko dute fi-

nalerako sailkatzea. Esan bezala,
lehen kanporaketa ostiral hone-
tan izango da, hilaren 24an, Her-
naniko Ezkiaga plazako pilotale-
ku irekian, 17:30ean.

Kanporaketan parte hartuko
duten hamabi aizkolariek lau
pago-enbor kanaerdiko ebaki be-
harko dituzte.

Gure eskualdeetako bost aizko-
lari ariko dira Hernaniko saioan:
Iñaki Agirre (Ibarra), Xabier Al-
kizalete (Asteasu), Jon Irazu (Zi-
zurkil), Ruben Saralegi (Leitza)
eta Diego Riaño (Leitza). 

Agirre izan ezik, besteak iazko
kanporaketan parte hartu zuten,
eta Saralegik finalerako txartela
lortu zuen.

Txapelketako bigarren kanpo-
raketa uztailaren 3an jokatuko
da, Usurbilen.

Eskualdeko bost
aizkolari izango dira 
III. Mailako Txapelketan
Lehenengo
kanporaketa, ostiralean
izango da, Hernanin;
lehenengo biek egingo
dute aurrera

JULIANA AUZMENDI ALDASORO
(Jose Antonio Sukiaren alarguna)

Herenegun hil zen 72 urterekin,
Elizakoak eta Aita Santuaren Bedeinkazioa hartu ondoren.

- Goian bego -

Seme-alabak: Arantxa, Pello eta Koro Araneta, Juan Antonio eta Nekane Lizarraga, Gema; bilobak: Ar-
kaitz, Amalur, Aiert, Izar; anaia-arrebak: Diego(†), Martin, Anttoni eta Joxe Aierbe; ezkon anaia-arrebak:
Andres(†), Juan(†) eta Kristina, Maritxu eta Eulogio(†), Martin, Kontxita eta Pello Mari(†), Ixiar eta Hilario,
Arantxa eta Gerardo, Agustina eta Bernardo, Martzelino eta Mª Karmen, Joxe Mª eta Lourdes, Alberto eta
Mª Angeles, Juan Ixidro eta Miren; osaba-izebak, ilobak, lehengusuak eta gainerako ahaideak.

Haren arimaren alde otoitz bat eskatzen dizuete eta arren etor zaiteztela GAUR, ASTEAZKENA,
arratsaldeko ZAZPIETAN Andra Mari Jasokundearen parrokia elizan,gorpua bertan dela egingo den hileta
elizkizunera. Eskerrik asko guztioi aldez aurretik.

Helbidea: Maribaratza, 4 - 5.D ORDIZIA, 2011ko ekainaren 22a
Oharra: Gorpua Beasaingo GOIERRI BEILATOKIAN egongo da.

JULIANA 
AUZMENDI
ALDASORO 

(Jose Antonio Sukiaren alarguna)

- Goian bego -

Udaren atarian, errainu bat itzali da itzal-argien lurrean;
mila argi piztu dira, ordea, oroitzapenen lurraldean.

Anai-arrebak: Diego (†), Martin, Anttoni eta Joxe
Aierbe; ilobak: Aneli eta Esteban, Maddalen; 
iloba-bilobak: Helene, Xeber.

ATAUN, 2011ko ekainaren 22a

††

2 Hilberriak

ESKELAK

943-65 56 95

tolosaldean@hitza.info

I. Garcia Orendain

Gorka Egia (Orendain, 1978) lehe-
nengo aldiz dago udal batean. Bil-
du koalizioarekin alkate kargua
hartu du datozen lau urteetarako.
Zer balantze egiten duzu emaitzei
buruz?
Hasteko, eskertu bozkatu digu-
ten herritarrei. Lortutako emai-
tzekin nahiko gustura gaude, au-
rreko alkateak aurreko hautes-
kundeetan alde dezente atera
ziolako ezker abertzaleari. Bozka
batzuengatik bada ere, lortu
dugu irabaztea, eta guretzako ere
ezustekoa izan da. 
Zer sentitu zenuen aginte makila ja-
sotzerakoan?
Alde batetik, pozik geunden hau-
teskunde gauean. Beste aldetik,
ardura sentitzen dugu. Gehien-
bat Bilduk jaso dituen emaitzak
ikusita, ardura handia daukagu,

ez nik bakarrik, baita inguruko
beste hautatuek ere, ditugun
proiektuak eta ideiak aurrera
emateko eta Gipuzkoako herrie-
tan aldaketa gauzatzeko.
Zer balantze egiten duzu aurreko
udalak egindakoari buruz?
Nik uste dut horrelako herri txiki
batean alkate aurkezten denari,
bere borondatez lan egiten duela
ikusita, eskerrak eman behar diz-
kiogula. Lan boluntarioa da, eta
bere proiektu eta ideia asko au-
rrera atera ditu. Saiatu da herria-
ren alde gauzak egiten eta hori 
eskertzekoa da. Ni ados egon nai-
teke batzuekin eta ez beste ba-
tzuekin, baina berak egin duen
lana hor dago. Hasteko eskertu
egin behar diogu egin duen lana
eta orain saiatuko garena da lau
urte hauetan geure bidea egiten.
Berak hasitako proiektuei jarrai-
pena emango diogu. 

Eta zertan ez zaude ados aurretik
egindakoarekin? 
Egin duena agerian dago, baina,
esaterako, ez nago ados egiten ari
diren etxebizitzek hartu duten
prezioarekin. Ez nago hain ados
egin diren hainbat erosketekin,
edo proiektuak egiterakoan jen-
dearekin ez komunikatzearekin.
Iruditzen zait herriaren parte-
hartzea handiagoa izan behar
dela proiektuetan, aurrekontue-
tan... Udala ez da bi edo hiru per-
tsonek eraman behar duten zer-
bait, zabaldu egin behar da he-
rriaren nahietara eta herriarekin
eztabaidatu behar dira gauzak
udalak erabakiak hartu baino le-
hen. Baina argi utzi nahi dut ere
ez nagoela aurreko alkatearen
kontra. Aukeratua izan zen eta
ikusi da lana egin duela. 
Zer asmo dituzue legealdirako? 
Eguneroko martxak jartzen diz-

kizu betebeharrak izango ditugu.
Astebete da hasi ginela eta hori
dagoeneko gertatzen ari da. Bate-
tik, hasita dauden proiektuei bu-
kaera eman nahi diogu. Erabilera
anitzeko eraikinari bukaera on
bat ematea da asmoetako bat. Ho-
rretaz gain herriaren urbaniza-
zioa burutu behar da. Horiek hor
daude, eta garrantzitsuak dira,
eta horiek dira ikusten direnak
eta hor gelditzen direnak. Baina
guretzat garrantzi handikoa da
herriari bizia ematea. San Joan
sua egingo dugu ostegunean, afa-
ria egingo dugu... Hau da, herri gi-
roa sortzea eta jendea herrian

gustura bizitzea. Bestalde, he-
rrian bizi diren hainbat pertsona
paperekin hainbat arazo dituzte
eta hasiko gara arazo horiek ma-
hai gainean jartzen eta behin be-
tiko konponbide bat jartzen. Di-
ruaren arabera, haurrentzako
parke duin bat egiteko asmoa
dugu. Amesten hasita, haur esko-
la dugunez, bost urte arte hau-
rrak hemen ikasten jarraitzea da
gure nahia. Euskaldunak ez di-
ren herritarrei euskarako ikasta-
roak eskaintzea ere ondo egongo
litzateke. Orendain herri-logela
ez bihurtzea da gure nahia, eta he-
rriak bere kabuz bizia izatea. 

Gorka Egia qOrendaingo alkatea

«Guretzat garrantzi
handikoa da herriari 
bizia ematea»

I. GARCIA

I. Garcia Abaltzisketa

Jon Zubizarreta (Abaltzisketa,
1977) lehenengo aldiz izango da al-
kate, azken lau urteak zinegotzi
gisa jardun eta gero. Gehienbat
nekazaritza, landa garapena eta
turismo gaiak eraman ditu aurre-
ko legealdian.
Nolatan sortu zen zu alkate postura-
ko aurkezteko ideia? 
Orain dela lau urtetik dator kon-
tua. Beti arazoak izaten ziren he-
rrian, inor aurkezten ez zelako.
Herri barruan bozketa bat egiten
dugu aukeraketa egiteko. Orain
lau urte herritar talde batek au-
rrea hartzea erabaki genuen eta
aurkeztu egin ginen. Lau urtetan
zehar lan egin dugu, eta orain,

alde batetik, nekatuta geunden
lau urte luze egiten direlako, bai-
na, bestalde, ardura ere ikusten
genuen. Lehen aurkeztu eta orain
dena bertan behera uztea... ho-
rrek kezka sortzen zigun. Jende
berria bultzatu nahian hasi gi-
nen, eta azkenean, aurretik geun-
den zazpitik bostek jarraitzen
dugu eta bi gazte berri sartu dira.
Eta ni alkate izatearena, gehien-
bat da lana dela-eta herrian ber-
tan nagoelako beti. 
Aurreko legealdiaren zer balantze
egiten duzu? 
Balantze ona egiten dut, gustura
gelditu gara. Indartsu sartu nahi
ginen. Izugarrizko ilusioarekin.
Ate asko jo genituen, asko mugitu
ginen eta krisiaren hasiera baino

lehenago lortu genituen proiektu
batzuentzako laguntzak. Ondo-
rengo urteetan batez ere, horiek
gauzatzea izan da. 
Zer nabarmenduko zenuke proiektu
horietatik? 
Larraitz auzoa eta Abaltzisketa
lotu ditugu, eta hor daude erabil-
tzaileen zenbakiak; kontagailu
bat jarrita dago eta izugarrizko
kopuruak ematen ari da. Lehen
jendea errepidetik ibiltzen zen,
eta autoak, traktoreak, bizikle-
tak... denak elkartzen ziren. Oi-
nezkoak errepidetik ateratzea
lortu dugu. Gero, Larraitzen egin
den zuhaitz parkea ere aipatuko

nuke. Ez dagoen zerbait egin nahi
genuen, eta bide batez, lortu dugu
lanpostu batzuk sortzea. Larrai-
tzera etortzen den guztientzat
abentura ukituko jarduera ba-
tzuk egiteko aukera ematen dio-
gu. Herrian ere eraikin berri bat
egin dugu. Batetik, ikastaroak
eta jarduera egiteko, eta gimnasio
txiki batekin. Bestetik, enpresek
bulegoak izateko egoitza bat du.
Alokairuan emango genuke eta
horren lehiaketa egin behar
dugu. Eraikinaren gainean, au-
rretik zegoen plaza zabaldu egin
da. Oso proiektu indartsua eta in-
teresgarria da herriarentzat. 

Aurrera begira zein dira buruan ditu-
zuen egitasmoak?
Aurreko lau urteetan bukatu ez
dugun plan orokorra bukatu be-
har dugu. Hori lehentasuna da;
etxebizitzak behar ditugu-eta he-
rriko gazteentzako. Herriko onda-
sunen inbentarioa ere bukaeran
daukagu. Alegazioekin ari gara
orain. Gero baditugu proiektu ba-
tzuk urte hauetarako, baina gu-
rea bezalako herri bat kanpotik
etorriko diren diru laguntzek bal-
dintzatzen dute. Ea Foru Aldun-
dian mugimenduak dauden, be-
raiekin hitz egiteko, ikusteko he-
rri txikientzako planifikaziorik
ba ote duten. Beste lehentasun
bat Enirio-Aralar Mankomunita-
tea da. Askotan ahaztu egiten zai-
gu hor dagoela, herriak nahiko
lan ematen du-eta. Hor aritzen
dira artzainak eta abeltzainak,
eta horien bizi baldintzak hobe-
tzen saiatu behar gara. Azken ba-
tean mendi hori txukun eta garbi
mantentzen dutenak dira. 
Eskola Txikien Festa ospatu berri du-
zue Abaltzisketan. Nola joan da zure
ikuspuntutik? 
Talde bat aritu da urte guztian ze-
har lanean antolaketak egiten,
eta azkeneko egunean jende mor-
do bat bildu zen lanerako. 3.500 la-
gunentzako festa bat antolatu da,
gauzak ondo atera dira eta jende-
ak egin duen lanarekin harro ego-
tekoa da.

Jon Zubizarreta q
Abaltzisketako alkatea

«Kanpotik etorriko
diren laguntzek
baldintzatuko dute
Abaltzisketa»

I. GARCIA

Alkateen elkarrizketak D

2 Agenda

2 Farmaziak

GAUR

pTolosa.Bronte,
C.I. Korreo kalea, 20.
Telefonoa: 943 67 60 13.
pLeitza.Campos,
M. Z. Elbarren, 52.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agurrak

DEIALDIAK

pVillabona.Jone Gorostarzu-
ren, Olatz Etxeberriaren eta
Saioa Aizpurua Txintxetilla
clownaren bakarrizketak ikus-
teko aukera gaur, 19:30ean Su-
bijana etxean.
pTolosa.Galtzaundiren Irakurle
Taldean gaur, 19:30etik aurrera,
Lourdes Oñederraren Eta ema-
kumeari sugeak esan zion libu-
rua aztertuko dute Galtzaundi-
ren egoitzan. Idazlea ere bertan
izango da irakurleekin hitz egite-
ko.
pZizurkil.Bilduren batzarra
gaur, 20:00etan Iriarte kultur
etxean. Bertan hauteskundeen
balorazioa egingo dute eta udal
funtzionamendua ere izango
dute hizpide.

ZINEMA

pLeitza. Atekabeltz gaztetxeak
antolatutako udako zinemal-
diaren barruan, gaur 22:30ean
Water pelikula ikusteko aukera
izango da. Filma India kolonia-
lean dago kokatuta, eta bertako
emakume alargunen egoeraren
berri ematen du. Era berean,
Gaztetxeak II. Film Laburren

Lehiaketa antolatu du. Bideo
kamera, argazki kamera edota
mugikorrekin grabatutako la-
nak aurkeztu daitezke, eta DVD
batean aurkeztu behar dira
.mov formatuan. Lanak karta-
zal batean eraman behar dira
Gaztetxera, taldeko partaidee-
en izenak eta film laburraren
izenburua zehaztuta. Uztailaren 
15a da lanak aurkezteko azken
eguna.

JAIAK

pAnoeta. Korputs jaiak:
18:55ean herriko txalapartariek
Kukuaren etorrera iragarriko
dute plazan; 19:00etan Kukua-
ren jaitsiera, txupinazoa, eta
danborrada Loatzo musika es-
kolaren txarangarekin; ondoren
Loatzoko trikitilariak plazan; eta
23:30ean Itzel taldearen erro-
meria plazan.

ERAKUSKETAK

pAlegia. Garai bateko Alegiako
argazkiak Jubilatuen tabernan
hilabete bukaera arte.
pLarraul. Pisuak eta balantzak
biltzen dituen erakusketa Eko-
museoan iraila bitarte.

Ramon Etxeberria Tolosa

Asteburu honetan xake azkarre-
ko XXXVIII. San Joan Saria joka-
tu zen Trianguloa plazan, hastear
diren San Joan jaien aurrekari
moduan. Hamabi taldek hartu
zuten parte, eta iaz bezala Erren-
teriako Fomento taldea izan zen
irabazlea. Txapelketa hasieratik
lehen postua hartu eta bukaera-
raino eutsi zioten errenteriarrek.
Urnieta-Andoain taldea izan zen
aurre egiten jakin zien bakarre-
netakoa. Bina berdindu zuten be-
raiekin, baina gainontzeko txan-
detan ez zuten Fomentokoek adi-
na puntu atera eta bigarren izan
ziren bi puntu gutxiagorekin. 

Hirugarren posturako oso

lehia polita ikusi zen baita ere.
Donostiako Fortuna taldea eta
etxeko Tolosa-Ibarra Aren arteko
borroka estua izan zen. Oso ber-
dinduta joan ziren txapelketa oso-
an zehar, eta azkenean bien arte-
ko emaitzak erabaki zuen postua.
Fortunakoak irabazi eta hiruga-
rren izan ziren. Horrela Tolosa-
Ibarrakoak laugarren postuare-
kin konformatu behar izan zuten,

donostiarrengandik puntu baka-
rrera. Atzeraxeago eskualdeko
beste elkartea, Villabona, bosga-
rren izan zen. Bestalde, txapelke-
tako jokalari hoberenaren saria
Urnieta-Andoain taldeko Josu
Agirrerentzat izan zen. 

Txapelketa sari banaketarekin
amaitu zen, Edurne Mendia uda-
leko zinegotziaren hitz batzuk eta
gero.

Hamabi taldek hartu dute parte
xake azkarreko San Joan sarian
Errenteriako 
Fomento taldeak 
irabazi zuen, eta
Tolosa-Ibarra A taldeak
laugarren egin zuen

12 taldek hartu zuten parte txapelketan. HITZA

Partaide guztien artean, Urnieta-Andoain taldeko Josu Agirre izan zen onena. HITZA


